
Ed. 11O. Frumvarp

til laga um stofnun kennarastóls í klassiskum fræðnm við Háskóla íslands.

Flutningsmenn: Karl Einarsson, Magnús Pjetursson og Sigurður Stefánsson.

1. gr.
Við Háskóla íslands skal stofna kennarastól í klassiskum fræðum (grísku 

og latinu ásamt þeim fræðum, er þar til teljast).

' 2. gr. '
Sá er skipar kennarastól þann, er i 1. gr. segir, skal verða allra sömu 

rjettinda aðnjótandi sem dósentar við Háskólann, enda hvila á honum samsvar- 
andi skyldur.

3. gr.
Lög þessi koma til framkvæmdar 1. okt. 1914.

Fylgiskjal I.

Vjer undirritaðir, sem hið islenska Stúdentafjelag i Reykjavik kaus i vetur, 
til þess að ihuga og koma fram með tillögur um tilhögun kenslumála hjer á landi, 
leyfum oss að snúa oss til háttv. Alþingis með eftirfarandi erindi:

Vjer teljum það illa farið, að kensla i klassiskum fræðum er alls engin 
við Háskólann. Með þvi skipulagi, sem nú er á hinum almenna Mentaskóla, 



kann enginn stúdent neitt i griskri tungu, og latinukunnáttan er einnig af skorn- 
um skamti. Mun þvi eigi & löngu liða, þar tii er mjög litill kostur verði latínu- 
og grisku kunnandi manna eða jafnvel alls enginn. Auk þess er á það að lita, 
að ef til vill verður Garðsstyrkur bráðlega tekinn af islenskum stúdentum i Kaup- 
mannahöfn, og yrði vorum löndum þá eigi auðsótt að afla sjer kunnáttu erlendis. 
En þetta mundi leiða til þess, að bráðlega yrði skortur á hæfum mönnum til 
þessað kenna latinu i Mentaskólanum. Enn er þess að geta, að guðfræðingum 
sýnist vera allmikil nauðsyn á því, að komast svo niður í grisku, að þeir megi 
lesa Nýja testamentið á frummálinu. Ef griskukunnátta legðist með öllu niður, 
mundi einnig reka að þvi á sínum tima, að varla fengist hæfur maður til kenslu 
í guðfræðisdeild Háskólans, þegar þar yrði kennara vant.

Fyrir þvi leyfum vjer oss að fara þess á leit, að löggjafarvaldið hlutist 
til um það, að til fastrar kenslu verði stofnað við Háskólann i klassiskum fræð- 
um sem allra fyrst.

Reykjavik 10. júli 1914.

Virðingarfylst

Jón Þorkelsson. Einar Arnórsson. Árni Pálsson.

Ólafur Ölafsson. Guðm. Finnbogason. G. T. Zoéga.

Til
hins háa Alþingis.

Fylgiskjal II.

Háskóli íslands.
Reykjavík 12. júli 1914.

Utjaf brjefi yðar, hátlv. alþingismenn, dags. i gær, samþykti Háskólaráðið 
á fundi i dag með 3 atkv. gegn 1, að »mæla með slofnun fasts kenslustóls í 
klassiskum fræðum við Háskólann«.

Þetta tilkynnist yður hjer með.

Lárus H. Bjarnason. Einar Arnórsson.

Til

alþingismanna Karls Einarssonar, Benedikts Sveinssonar og Magnúsar Pjeturssonar


